
ՆԵՐԱԾՈՒԹՅՈՒՆ
    Մարդու կյանքում բոլոր դրական և բացասական հույզերն ունեն մեծ նշանակություն: Հուզական ինտելեկտը (անգլ.՝ emotional intelligence, EI), ունակությունն է, որի շնորհիվ մարդը կարողանում է ճանաչել այլոց և սեփական հույզերը, մտադրությունները, մոտիվացաները, ցանկությունները և կարողանում կառավարել դրանք հստակ խնդիրների լուծման նպատակով։ «Հուզական ինտելեկտ» հասակցությունը առաջացավ այն ժամանակ, երբ ինտելեկտի գործակցի միջոցով չկարողացան ցույց տալ տարբեր ոլորտներում մարդու հաջողակ կամ անհաջողակ լինելու փոխկապակցվածությունը։ Բարդ անվանման պատճառով այս կարողությունը մարդկանց մեծամասնության համար դառնում է անորոշ և անհասկանալի:  Այլ կերպ ասած հուզական ինտելեկտը մարդու բանականության և հույզերի մտերմությունն է, համագործակցությունը, որը դրսևորվում է ինչպես սեփական հույզերը գիտակցելու և կառավարելու, այնպես էլ այլ մարդկանց հույզերը ճանաչելու և կառավարելու ունակության մեջ: Դրանք ճանաչելը և կառավարելը  չափազանց կարևոր է դպրոցականի համար,  քանզի այս դեպքում նույնիսկ ցանկացած բացասական հույզ ճանաչվում և ապրվում է։: Միանշանակ, այն հզոր զենք է։ Սա, եթե չի օգտագործվում ի բարօրություն, ապա ի վնաս հաստատ կարող է կիրառվել: Հուզական ինտելեկտի մասին գրքերից մեկում ասվում է, որ Սթիվ Ջոբսը եղել է բարձր հուզական ինտելեկտի տեր, բայց այդ կարողությունն օգտագործել է իր ենթականերին վերահսկելու նպատակով: Մարդու հուզական զարգացման, այդ թվում՝ հուզական ինտելեկտի հիմքը դրվում է տանը, իսկ հետագայում՝ կրթական միջավայրում: Ծնողները, առաջին հերթին մայրը, ծանոթացնում են երեխային սեփական հույզերի հետ։ Հուզական ինտելեկտի զարգացումը տրամաբանորեն պետք է շարունակվի կրթական միջավայրում: Կրթական միջավայրում, բացի գիտելիք ստեղծելու և վերարտադրելու բաղադրիչից, պետք է ներառված լինեն ուսուցչի և աշակերտների հույզերը՝ ինչպես ուսումնական նյութի, այնպես էլ անձնային փոխհարաբերությունների մեջ: Եթե ուսումնական գործունեության մեջ առկա է հետաքրքրության, ուրախության հույզերը, ապա այն արդեն արդյունավետ է: Ուսուցիչն ինքը կարող է նյութի ներկայացման ժամանակ շեշտը դնել ոչ միայն գիտելիքի, այլ նաև աշակերտի հույզերի վրա. «Ի՞նչ ես կարծում, ի՞նչ էր զգում հերոսը այդ քայլը անելիս» կամ՝ «Ես հիացած եմ քո պատասխանով»: Սրանք հուզական ինտելեկտի տարբեր կողմերը զարգացնող հարցադրումներ են:  Այսօր բազմաթիվ հետազոտություններ հաստատել են, որ բարձր առաջադիմությամբ «գերազանցիկ» աշակերտը հնարավոր է դառնա լավ մասնագետ, բայց լինի հոգեբանական լուրջ խնդիրներով մարդ: Ուստի, այս առումով, EQ-ն կամ հուզական ինտելեկտը, հաղթում է IQ-ին կամ բանականության գործակցին: Այս առումով հուզական ինտելեկտը թույլ է տալիս մարդուն գտնել իր պոտենցիալը, սովորել և աշխատել սիրով և նույնիսկ բացասական հույզերը օգտագործել դրական ելքի համար: Ոչ միայն ունենալ աշխարհի մասին գիտելիքների պաշար, լինել խելացի, այլ նաև կարողանալ արդյունավետ փոխհարաբերվել մարդկանց հետ: Այս շարքը կարելի է շարունակել:  Նախևառաջ իմանալ, թե ինչ է սովորելն իր համար կամ «ինչո՞ւ սովորել»: Այստեղ ուսուցիչը ևս գործ ունի անելու։ Որովհետև, եթե այդ «ինչու»-ին միացել է հետաքրքրության, արդյունքի ակնկալման երջանկության, գործընթացից ստացվող բավարարվածության ապրումները, մարդը կսովորի՝ ինչքան էլ բարդ լինի: Մինչև սա դառնա ինքնուրույն գիտակցված վերաբերմունք աշակերտի մոտ, այստեղ գործ ունեն անելու և՛ ծնողները, և՛ ուսուցիչները: Կրթության խնդիրն է՝ մոտիվացնել, ներշնչել։ Ուստի, այն ուսուցչից ևս բարձր հուզական ինտելեկտ է պահանջում՝ համադրած մասնագիտական գիտելիքներով:
 Աշխատանքի ընթացքում կանրադառնամ  հուզական ինտելեկտի էությանը, բնորոշումներին, հուզական ինտելեկտի դերին՝  որպես կրթական առաջադիմության կարևոր  նախապայման և իհարկե տարբեր մեթոդների և հնարների, որոնց միջոցով կիրականացվի հուզական ինտելեկտի ներդնումը ուսուցման գործընթացում։














Գլուխ 1․Հուզական ինտելեկտի էությունն ու դրսևորումները
 Գրեթե մեկ հարյուրամյակից ավելի անձի անհատական  հաջողությունների և ինքնառելաիզացիյաի /ինքնաիրացման/  ամենակարևոր գործոնը համարվել է ճանաչողական ինտելեկտը։ Սակայն ժամանակի հետ հետազոտողները եկան այն եզրակացության, որ բացի ճանաչողական ինտելեկտից, մարդու ուսումնական առաջադիմության վրա նաև տարբեր անհատական գործոններ են ազդում, ուստի  ճանաչողական ինտելեկտի դերը անձի ուսումնական առաջադիմությունը կանխատեսելու հարցում միակը չէ։ Այս հետազոտությունները իրականացվել այնպիսի հայտնի հետազոտողների կողմից, ինչպիսին են  Դ. Գոուլմանը, Ջ. Մայերը, Փ. Սելոուեյը և ուրիշներ։ Այս համատեքստում հետազոտողների ուշադրությունը գրավեց  այսպես կոչված հուզական ինտելեկտը։ Հուզական ինտելեկտը ,որպես նոր հասկացություն հոգեբանության մեջ, արդյունք էր ճանաչողական և հուզական ոլորտների միահյուսման։ 
Հուզական ինտելեկտն իմաստության և հույզի հարաբերակցությունն է, քանզի  մարդը միայն ճանաչողական կամ միայն հուզական էակ չէ, այլ այս երկուսի համադրությունը, ուստի անձի՝ շրջապատի հետ համապատասխանությունն ու կենսական խնդիրների կայունությունը կախված է նրա աֆեկտիվ և ինտելեկտուալ կարողությունների համակցված գործառույթից :

  Այս համատեքստում,  Սալավեյը և Մայերը հույզերը համարում են կազմակերպված պատասխաններ, որտեղ բախվում ու խաչաձևվում են  են հոգեբանական տարբեր ենթահամակարգեր՝ ընդգրկելով 
· ֆիզոլոգիական,
·  ճանաչողական,
·  մոտիվացիոն 
·  փորձարարական համակարգերը
 Մայերի ու Սալավեյի բնորոշմամբ ՝ հուզական ինտելեկտն ինչ-որ տեղ հուզական մշակում է, որի ընթացքում անձը ճիշտ կերպով գնահատում է իր և ուրիշների հույզերը, կազմակերպված ձևով համակարգում դրանք և կիրառում որպես նպատակահարմար գործիք:  Հարկ է նշել, որ Գոուլմանը հուզական ինտելեկտը բացատրում է մոտիվացիայի պահպանման, անախորժությունների դիմագրավման, ստրեսների կառավարման, հաճույքի պոռթկումի հետաձգման, ուրիշների հետ ապրումակցման և հուսալիության կարողություններով։
[image: ]
 Մեկ այլ հետազոտողի՝ Բար-Օնի սահմանմամբ հուզական ինտելեկտը ներառում է մի շարք ոչ ճանաչողական հմտություններ, ընդունակություններ և կարողություններ, որոնց շնորհիվ ընդլայնվում է անձի դիմակայության ուժը ճնշումների և միջավայրի պայմանների հանդեպ։
 Արդեն 1990-ականներից սկսած նոր թափ ստացան հույզերի հոգեբանական ազդեցությունների և դրանց ադապտացման գործառույթների,  հույզերի և ճանաչողության կապի էության քննարկումները: Իրականում, հուզական ինտելեկտ հասկացության վեր հանումը նոր և ամենավերջին մոտեցումն էր հույզերի և մտածողության կապը հասկանալու համար : Այս եզրույթը ստեղծեցին Սալավեյը և Մայերը ,ովքեր իրենց սահմանման մեջ առանձնացրեցին չորս ասպեկտ՝


     Այսպիսով, հուզական ինտելեկտի հետ առնչվող ունակությունները դրսևորվում են սեփական և այլոց հույզերի ընկալման, վերահսկման ու կառավարման միջոցով: Մայերը, Սելոուեյը և Գոուլմանն եկան այն եզրահանգման, որ մարդը բացի ճանաչողական ինտելեկտից (որը մեծ մասամբ գենետիկորեն է փոխանցվում) ունի կարողության հատուկ մի տեսակ, որը ոչ միայն կարևոր գործոն է անձի զարգացման և հարմարման հարցում, այլև ինտելեկտի օպտիմալ կիրառություն է ենթադրում։ 

Հույզերի ընկալում և արտայատում

.Մտածողության հուզական սահունացում կամ հեշտացում 

Հույզերի ըմբռնում և վերլուծություն, հուզական գիտակցության կիրառում 

Հույզերի ռեֆլեքսային կարգավորում՝ հուզական և տրամաբանական զարգացման նպատակով

 Այդուհանդերձ այս և այլ  հետազոտություններ ցույց տվեցին, որ մարդու հաջողությունը ոչ միայն իր ինտելեկտից և հնարավորություններից է կախված, այլև զրկանքներին և ձախողումներին դիմակայելու կարողությունից։ Ուստի այն մարդիկ, ովքեր չեն կարողանում կազմակերպել իրենց հուզական գործողությունները, մշտապես պայքարի մեջ են գտնվում։ Այդ մարդկանց ինչ-որ բան խանգարում է աշխատանքը կատարելիս կամ մտածելու ժամանակ ուշադրությունը կենտրոնացնելիս, նվազեցնում նրանց ակտիվ էներգիան և պատճառ դառնում տարբեր խնդիրներ լուծելու և ճիշտ որոշումներ կայացնելու անկարողության ։Գիտնականները քննարկել են «աֆեկտիվ կամ հուզական ինտելեկտ» անվանումը կրող այդ կարողությունը, որը պարունակում է 5 գործոններ՝ 
· ինքնագիտակցություն, 
· ինքնամոտիվացիա, 
· ինքնավերահսկում,
·  սոցիալական գիտակցություն 
·  սոցիալական հմտություններ 
 Հուզական ինտելեկտը կյանքի հաջողությունները, հատկապես  ուսումնական առաջադիմությունը կանխատեսող գործոն է։ Բացի հուզական ինտելեկտից, տարբեր խնդիրների հետ բախվելիս մարդու հակազդման տեսակը, նրա կարողությունների մակարդակը և հնարավորությունները կարող են կանխորոշվել տարբեր անձնային գծերով (հարմարվողականություն, պատասխանատվություն և այլն։Այլ կերպ ասած, յուրաքանչյուր անձ, իրեն հատուկ անհատական գծերով, յուրօրինակ կերպով է գնահատում խնդիրները և հակազդում ։
Անձնային գծերի մասին ուսումնասիրություններում ընդգծվում է, որ նշանակալի հարաբերակցություն գոյություն ունի, մի կողմից, անձնային գծերի և հուզական ինտելեկտի և, մյուս կողմից, ուսումնական առաջադիմության միջև։ Փաստ է, որ ուսումնական առաջադիմությաև և կրթական արդյունավետության բարձրացման խնդիրները մտահոգում են աշակերտներին, նրանց ընտանիքներին, մանկավարժներին, հոգեբաններին և տարբեր երկրների կրթության համակարգերի պատասխանատուներին: Մեր օրերում կրթօջախները, լինեն դրանք բուհեր կամ հանրակրթական դպրոցներ, հուզական ինտելեկտի դրսևորման և ընդլայնման կարևոր միջավայրերից են: Հուզական ինտելեկտի ուսուցումը դպրոցներում կարելի է իրականացնել տարբեր ձևերով ու միջոցներով, ինչպես օրինակ՝
· հատուկ դասընթացների կազմակերպմամբ, 
· արտադասարանային աշխատանքներով, 
· տարբեր գործընթացներում աշակերտների ինտեգրմամբ, 
· սոցիալական տարբեր աշխատանքներում ուսուցիչների ներգրավմամբ 
Անշուշտ, անձի սոցիալականացման և հուզազգացական զարգացման հիմքերը դրվում են ընտանիքում, սակայն եթե այդ գործընթացը չի հասել ցանկալի կատարելագործման, դպրոցը  կարող է որոշ չափով դերակատար լինել և բարելավել այն: Այն նաև լավագույն միջոցն է ձևավորելու այնպիսի հասարակություն, որի անդամները օժտված են հույզերը վերահսկելու և կառավարելու կարողությամբ, սոցիալապես պատասխանատու են, կազմակերպված, նպատակային և ճիշտ վարքագծեր դրսևորող: Կրթության նպատակներից մեկն այն է, որ սովորողներն արձանագրեն ուսումնական առաջադիմություն, իսկ ուսումնական առաջադիմության վրա բազմապիսի գործոններ են ազդում, քանի որ այն բազմակողմ երևույթ է: Սովորողի ուսումնական առաջադիմությունը պայմանավորված է ֆիզիկական, հոգեբանական, ընտանեկան, սոցիալական, ճանաչողական և հուզազգացական մի շարք ազդակներով, ուստի դրանց հետազոտումը բարդ ու նրբին գործ է: Անցյալում ուսումնական առաջադիմության հարցը դիտարկելիս հիմնականում կարևորվում էին սովորողի մտավոր կարողությունները, ճանաչողական ունակությունները և ճանաչողական ինտելեկտը, սակայն ժամանակի ընթացքում պարզվեց, որ մտավոր ու ճանաչողական կարողությունները թեև կարևոր դեր ունեն ուսումնական առաջադիմության մեջ, սակայն չեն կարող ամբողջապես երաշխավորել այն: Վերջին շրջանում հետազոտողներն ավելի լայն ուշադրություն են դարձնում ոչ ճանաչողական գործոնների վրա և այն կարծիքին են, որ միայն ճանաչողական ունակությունները բավարար չեն սովորողների ուսումնական արդյունավետությունը բարձրացնելու կամ կանխատեսելու համար, պետք է հաշվի առնել նաև հուզական ինտելեկտի տարբեր կողմերն ու դրսևորումները։[image: ]


  Հ. Ս. Միքայելյանի աշխատությունները և մեթոդական ոսւումնասիրությունները  մեկ տասնամյակից ավելի ճանաչողական և հուզական ինտելեկտի հարաբերակցության խնդիրը ներկայացնում են գիտական գեղեցիկի օբյեկտիվ և սուբյեկտիվ հատկանիշների, մաթեմատիկական օբյեկտների ներքին և արտաքին գեղագիտության, անձի հուզակամային ոլորտի և գեղագիտական դաստիարակության տեսանկյուններից։ Խոսելով նյութի ներկայացման մասին՝ Հ. Միքայելյանն անկեղծ խոստովանում է, որ այն հաճախ ուղղված է ոչ թե ընթերցողի մտքին, այլ հուզական-զգացմունքային ոլորտին։ 
Ա. Մասլոուն «Դրդապատճառ և անձնավորություն» գրքում ուշադրությունը կենտրոնացնում  է անձի հնարավորություններին, ուժեղ կողմերին, ձգտումներին և առաքինություններին, անձի զարգացմանը, դրական որակների ձեռքբերմանը. 


«Մենք հայտնաբերել ենք, որ գոյություն ունեն մարդկային բնավորության մի շարք ուժեղ գծեր, որոնք հանդես են գալիս որպես արգելակներ հոգեկան հիվանդությունների համար. Տոկունություն, լավատեսություն, հույս, ազնվություն, աշխատանքային էթիկա, հաստատակամություն, միջանձնային հմտություններ և այլն»։ 

Մ. Սելիգմանի կարծիքով, այս դարաշրջանի համար շատ կարևոր քայլ կլինի ստեղծել մարդկային ուժեղ կողմերի գիտություն, որի նպատակը կլինի սովորել և հասկանալ, թե ինչպես կարելի է խթանել այս հատկությունները երիտասարդ սերնդի մոտ»։ 
Հ. Միքայելյանի հայեցակարգը նույնպես մարդկային ուժեղ կողմերի գիտություն է, որի նպատակը մաթեմատիկայի ներուժի օգտագործումն է հանուն այս հատկությունների զարգացման՝ մեր երիտասարդ սերնդի մոտ։ 
Մեր հետազոտության շրջանակում «ուսումնական առաջադիմություն» ասելով նկատի ունենք այն, որ սովորողը ուսումնառության արդյունքում ձեռք բերի ակնկալվող մակարդակը, Կրթության նախարարությունը հնարավորին չափով իրականացնի իր կողմից նախանշված նպատակները, մեծանա սովորողի յուրացման չափը, բարելավվեն ուսումնական գնահատականները, և սովորողները հաջողությամբ փոխադրվեն բարձր դասարան կամ աստիճան: Ինչ վերաբերում է «ինտելեկտ» հասակացությանը, ապա այն իր ավանդական սահմանմամբ երկար ժամանակ համարվում էր անձի հաջողությունների և ուսումնական առաջադիմության ամենագլխավոր գործոնը: Մարդկանց ինտելեկտի չափման ու գնահատման համար շուրջ 100 տարի կիրառվում էր (և դեռ կիրառվում է) ինտելեկտի գործակցի սանդղակը (IQ), որը համարվում էր անձի սովորելու կարողության միակ ցուցիչը: Հոգեբանները սակայն այլ կարծիքի են, նրանց համոզմամբ՝ ուսումնական առարկաներից ստացած գնահատականները, ինտելեկտի գործակիցը(IQ) և ուսումնական ունակության թեստի արդյունքները (SAT) չնայած իրենց զանգվածային կիրառմանն ու հավաստիությանը, չեն կարող միանշանակորեն կանխատեսել անձի հաջողությունը կյանքում:


Ինտելեկտի գործակիցը լավագույն դեպքում 20 տոկոսով է դերակատար անձի հաջողությունների և ձեռքբերումների մեջ, մինչդեռ 80 տոկոսը կապված է այլ գործոններին ու պայմաններին: 


     Ինտելեկտի գործակիցը լավագույն դեպքում 20 տոկոսով է դերակատար անձի հաջողությունների և ձեռքբերումների մեջ, մինչդեռ 80 տոկոսը կապված է այլ գործոններին ու պայմաններին: 
Այսօր արդեն նոր տեսություններ ու մոտեցումներ են առաջադրվել ինտելեկտի էության և նրա տարբեր բաղադրիչների վերաբերյալ, ըստ որոնց՝ անձի գործողությունների արդյունավետության մեջ մեծ նշանակութուն ունի հուզական ինտելեկտը։Եթե դպրոցի  շրջանավարտը փայլուն գնահատականներով ստանում է իր ավարտական վկայականը, դա ընդամենը վկայում է բալերով գնահատվող խնդիրներում ունեցած հաջողության մասին, սակայն ամենևին չի խոսում կյանքի վայրիվերումներին և մարտահրավերներին դիմագրավելու կարողության մասին: Ուսումնական առաջադիմության վրա ազդում են բազմապիսի գործոններ՝ ինտելեկտ, ընտանեկան միջավայր, ծնողների կրթության մակարդակ, հասակակիցների հետ ունեցած կապեր, մոտիվացիա, «ես»-ի կոնցեպցիան և հոգեբանական հարմարում ու հանդուրժողականություն, հետևաբար մասանգետներն ընդգծում են գործոնների համալիր դիտարկման անհրաժեշտությունը: Սոցիալ-տնտեսական գործոնները հասակակիցների հետ փոխհարաբերությունները և կրթօջախների առանձնահատկություններն ամեն մեկն իր հերթին և յուրովի են հարաբերակցվում ուսումնական առաջադիմությանը:
 Իրանցի հետազոտողներ Սամարին և Թահմասբին ուսումնասիրել են հուզական ինտելեկտի և ուսումնական առաջադիմության միջև կապը և արձանագրել, որ ընդհանուր ինտելեկտը միայն 50 տոկոսով է ազդում ուսումնական առաջադիմության վրա: Այլ հետազոտությունները վեր են հանել հուզական ինտելեկտի ներգործությունը կյանքի տարբեր ոլորտների՝ աշխատանքի, կրթության, սոցիալական միջավայրի և հոգեբանական առողջության վրա: Շատ անգամ ընդհանուր ինտելեկտի միջին մակարդակ և հուզական ինտելեկտի բարձր մակարդակ ունեցող անձինք շատ ավելի հաջողությամբ են հանդես գալիս կյանքում, քան ընդհանուր ինտելեկտի բարձր մակարդակ և հուզական ինտելեկտի ցածր մակարդակ ունեցողները: Հուզական ինտելեկտի համար սահմանվել են հինգ կողմեր կամ հարթություններ և 15 գործոններ կամ ենթասանդղակներ: Անձը այդ հինգ գլխավոր հարթության վրա ինչքան ավելի շատ օժտված լինի համապատասխան հմտություններով, այդքան բարձր է նրա մոտ հուզական ինտելեկտը: 
Այդ հինգ կողմերն են՝






Ներանձնային հմտություններ

Միջանձնային հմտություններ

Հարմարում

Սթրեսի  կառավարում

Ընդհանուր տրամաբանություն և բնավորություն

Սոցիալական ինտելեկտը, որը պատասխանատու է միջանձնային կապերի և հմտությունների համար, ինտելեկտի 10 տեսակներից միայն մեկն է։ Ավանդաբար առանձնացնեւմ են ինտելեկտի 3 տիպեր՝ վերբալ, թվային և տարածական, որոնք էլ որպես հիմք են ընդունվում ինտելեկտի մակարդակը որոշող ստանդարտ թեստավորումների մեջ։ Հայտնի են նաև ինտելեկտի այլ տեսակներ՝ անձնային, հուզազգացական, կրատիվ, հոգեսեռական, հոգևոր և այլք։ Ի դեպ, դրանցից յուրաքանչյուրը ոչ միայն հրաշալի «համագործակցում» է մյուս բոլոր տեսակների հետ, այլև ուժեղացնում և ամրապնդում է մյուս բոլոր տեսակներին։ Այսինքն՝ գործում է այսպես կոչված ինտելեկտի սիներգետիկ էֆեկտը  Բյուզենը գտնում է, որ ինտելեկտի մի տեսակը, զարգացնելով անձը, միաժամանակ զարգացնում է ինտելեկտի մյուս բոլոր տեսակները ։ Տեղեկացված լինելով ինտելեկտի սիներգետիկ էֆեկտի մասին՝ կարելի է վաղ մանկական տարիքից սկսած, ինչպես նախադպրոցական, դպրոցին հոգեբանական պատրաստության, այնպես էլ կրտսեր դպրոցական, դեռահասության և ավագ դպրոցական տարիքներին կրթական ծրագրերում հուզական և սոցիալական ինտելեկտը զարգացնող առաջադրանքներ ներառել՝ ճիշտ հաշվի առնելով երեխաների տարիքային զարգացման ընկալունակ (սենիտիվ) փուլերն ու տարիքային շարժընթացը։ Սոցիալական և հուզական ինտելեկտի զարգացման և ցանկալի անձնային որակներ ձևավորելու նպատակով կարելի է թրեյնինգներ կազմակերպել կրտսեր դպրոցական տարիքի և դեռահասային խմբերում, ինչպես նաև հաղորդակցվելու կարողությունները զարգացնելու նպատակով թրեյնինգներ անցկացնել ուսուցիչների, սոցիալական մանկավարժների և ծնողների համար։ Հետազոտողների մեծ մասն այն համոզման է, որ սերտ կապ գոյություն ունի հուզական ինտելեկտի և կյանքի ամենօրյա խնդիրներին արդյունավետ վերաբերվելու միջև: Լավիենսը և Լավիենսը (2005թ.) ուղիղ հարաբերակցություն արձանագրեցին ընդհանուր առողջության և հուզական ինտելեկտի մակարդակի միջև, իսկ վտանգավոր վարքագծերի հետ հուզական ինտելեկտը գրանցեց հակադարձ հարաբերակցություն: Սովորողների հուզական հմտությունները կարող են ազդել նրանց առողջ սոցիալական կյանքի վրա: Իսպանացի 15-ամյա պատանիների շրջանում  Մաստերի և նրա գործընկերների իրականացրած հետազոտությունը հանգեց այն եզրակացության, որ հույզերի ընկալման և ըմբռնման առումով թեստային բարձր բալեր հավաքած պատանիներն ավելի մեծ հավանություն և ընդունելություն են գտնում իրենց ընկերների կողմից ։ Նրանք ուսումնասիրեցին նաև ավագ դպրոցի աշակերտների հուզական ինտելեկտի մակարդակի և նրանց կողմից ալկոհոլի ու թմրանյութերի օգտագործման փոխադարձ կապերը և եկան այն եզրակացության, որ հուզական բարձր ինտելեկտ ունեցող պատանիներն ավելի լավ և հստակ են կարողանում հասկանալ ուրիշների պահանջների և առաջարկների իմաստը, ըմբռնել հասակակից խմբի կողմից եկող ճնշումները: Այս իմացությունը նաև նրանց օգնում է, որպեսզի դիմադրեն հասակակից խմբի կողմից բանեցվող ճնշումներին:Մեկ այլ հետազոտություն, որն իրակականացվել է Փարքերի և գործընկերների կողմից ,բնորոշում են  ուսումնական առաջադիմության և հուզական ինտելեկտի փոխկապվածությունը: Գրանցված արդյունքները վկայում են այն մասին, որ բարձր կոռելացիա է գրանցվել այդ երկու փոփոխականների միջև: Բացի դրանից, նրանք ուսումնասիրեցին նաև կրթությունը կիսատ թողած աշակերտներին և նկատեցին, որ կրթության շարունակելը սերտորեն կապակցված է հուզական ունակությունների և սոցիալական հմտությունների առկայության հետ ։

 Գլուխ 2․ Հուզական ինտելեկտի  կիրառման մեթոդները կրթական գործընթացում
Հուզական ինտելեկտը զգայական-ճանաչողական կարողություն է, որը ձեռք է բերվում կյանքի ընթացքում: Այն կարելի է զարգացնել վարժանքների և ուսուցման միջոցով: Հուզական ինտելեկտի զարգացման հնարավորությունը փոքր տարիքում ավելի բարձր է, ուստի շատ կարևոր է ծնողների և ուսուցիչների ուշադրությունը կենտրոնացնել հենց վաղ տարիքում հուզական ինտելեկտի հետ կապված հմտությունների ուսուցման վրա: Ինչքան շուտ սկսվի հուզական ինտելեկտի ուսուցումը, այնքան ավելի լավ արդյունքներ կստացվեն և կձևավորվեն որպես երեխայի անձնային գիծ: Երեխաները պետք է սկսեն յուրացնել այս հմտություններն ընտանիքում և դպրոց ընդունվելու առաջին տարիներին: Կրթության գործընթացը գնալով ավելի է բարդանում, և երեխաները պետք է պատրաստ լինեն նոր պայմաններին հարմարվելուն, սակայն շատ հաճախ կարիք է լինում հուզական ինտելեկտի ուսուցման բացը և թերացումը լրացնել ավելի բարձր տարիքում՝ ավագ դպրոցում և բուհերում:  Այդպիսի օրինակ է«Կյանքի հմտություններ» առարկայի ուսուցմումը, ինչը կարող է արդյունավետ լինել հուզական ինտելեկտի միայն որոշ բաղադրիչների զարգացման առումով։Հուզական ինտելեկտի բարձր մակարդակը դրական ազդեցություն է ունենում սովորողների սոցիալական և ուսումնական առաջադիմության վրա, այդ իսկ պատճառով հուզական ինտելեկտի ուսուցման ծրագրերի ներդրումը բուհերում և դպրոցներում կարող է դրական արդյունքների հանգեցնել:
 Հատկանշական է, որ հուզական ինտելեկտի դերն այսօր կարևոր է առավել քան երբևէ։ Այժմ,  երբ ներառական կրթության համակարգը ներդրվեց դպրոցներում համընդհանուր մակարդակով, հուզական ինտելեկտի գործոնը կարևորվեց բազմակի անգամ։  Բազմազանությունը կյանքի համեմունքն է, մարդիկ տարբեր են, դա բնական է, և ցանկացած հասարակություն դարձնում է ավելի հարուստ, և, հետևաբար, այն պետք է իր արտացոլումը գտնի նաև դպրոցում: Դպրոցները պետք է ապահովեն բոլոր երեխաների մասնակցությունը` օգտագործելով տարբեր աշխատանքային մոտեցումներ, հնարներ և, իհարկե, անհատական մոտեցում: 
  Խոսելով հուզական իտելեկտի զարգացման հնարավարություններից դասապրոցեսի ընթացքում, աշխատանքի մեջ անդրադարձ  կկատարեմ թերևս <<ամենազգայուն>> առարկային՝ քիմիային, վերջինիս դասավանդման համար   կիրառվող զանազան մեթոդների և հնարների, որոնց պատշաճ կիրառությունները հնարավորություն կտան մանկավարժներին իրացնել հուզական ինտելեկտը ուսումնական ամբողջ գործընթացում՝  ապահովելով որակյալ կրթություն բոլորի համար։
Ասում են, որ Քիմիան ստեղծել է իր առարկան: Ստեղծագործական այս ունակությունը, ինչպես արվեստը, հիմնովին տարբերակում է քիմիան մնացած բնական գիտություններից: Այն հրաշքների տիրույթ է, դրա մեջ թաքնված է մարդկության երջանկությունը, այս ոլորտում կատարվելու են բանականության ամենամեծ նվաճումները ։ 

Այսպիսով, առարկայի դավանդման ամբողջ ընթացքը կարելի է հիմնել այս կարևոր  AIDMA մեթոդի  
վրա։ 

AIDMA



ATTENTION Ուշադրություն



Interest
Հետաքրքրություն



Desire
Ցանկություն



Motivation
Մոտիվացիա



Action
Գործողություն

 

Քիմիայի յուրաքանչյուր դասաժամ կարելի է վերածել իրական վայելքի՝ ամենահետաքրքիր զգացումներով  լցված։ Այս  հավասարասրուն եռանկյունու առկայությունը քիմիայում, ստեղծում է այն հավատամքը, որ սիրտ (վերաբերմունք), գլուխ (գիտելիք) և ձեռք (հմտություն) եռամիասնությունը կհաղթահարի բոլոր այն դժվարությունները, որոնց այն բախվում է ամեն օր:




Սիրտ վերաբերմունք

Գլուխ 
Գիտելիք


Քիմիան մեր ներսում է

Հմտություն
Ձեռք


Այժմ ամենատարբեր քիմիական փորձերի միջոցով  բացահայտենք հուզական ինտելեկտի և << ամենազգայուն քիմիայի>> ներքին և անքակտելի կապը։ 


· « Հրաբուխ» սեղանին>> լաբորատոր փորձ
Մետաղական մագնեզիումով խառնված ամոնիումի երկքրոմատը լցվում է կարասի մեջ (կենտրոնում գտնվող թմբը թրջվում է սպիրտով)։ Վառեք «հրաբուխը» վառվող ջահով։ Ռեակցիան էկզոթերմիկ է, ընթանում է արագ, ազոտի հետ միասին դուրս են թռչում քրոմի օքսիդի (III) տաք մասնիկները և
այրվող մագնեզիում: Եթե ​​լույսն անջատես, ապա ժայթքող հրաբխի տպավորություն է ստեղծվում, որի խառնարանից շիկացած զանգվածներ են թափվում։ 
· «Աստղային անձրև».Լցնել մաքուր թղթի թերթիկի վրա՝ մանրակրկիտ խառնելով, երեք ճաշի գդալ կալիումի պերմանգանատը, ածխի փոշին և պակասեցրած երկաթի փոշին: Ստացված խառնուրդը լցնում են երկաթե կարասի մեջ, որն ամրացվում է եռոտանի օղակի մեջ և տաքացնում սպիրտային լամպի բոցով։ Ռեակցիան սկսվում է, և խառնուրդը դուրս է մղվում
բազմաթիվ կայծերի տեսքով՝ «կրակոտ անձրեւի» տպավորություն թողնելով։
· Հեղուկի մեջտեղում հրավառություն. Մխոցի մեջ լցնում են 5 մլ խտացված ծծմբաթթու և 5 մլ էթիլային սպիրտ զգուշությամբ լցնում բալոնի պատի երկայնքով, այնուհետև գցում են կալիումի պերմանգանատի մի քանի բյուրեղներ։ Երկու հեղուկների սահմանին առաջանում են կայծեր, որոնք ուղեկցվում են ճռճռոցով։ Ալկոհոլը բռնկվում է, երբ հայտնվում է թթվածին, որը ձևավորվում է կալիումի պերմանգանատը ծծմբաթթվի հետ փոխազդելու ժամանակ։
· «Կանաչ կրակ» . Բորային թթուն էթիլային սպիրտով կազմում է էսթեր.
Ճենապակյա բաժակի մեջ լցնել 1 գ բորային թթու, ավելացնել 10 մլ սպիրտ և 1 մլ ծծմբաթթու։ Խառնուրդը հարում են ապակե ձողով և վառվում։ Եթերի գոլորշին այրվում է կանաչ բոցով:
· Ջուրը բոցավառում է թուղթը. Ճենապակյա գավաթում նատրիումի պերօքսիդը խառնվում է ֆիլտրի թղթի փոքր կտորների հետ: Մի քանի կաթիլ ջուր կաթում են պատրաստված խառնուրդի վրա։ Թուղթը դյուրավառ է։

   Դիցուք այս փորձերը լավագույն օրինակներից են, թե ինչպես է գիտելիքը դառնում  վարքագիծ։  Ներկայացված փորձերի անվանումներ, որոնք անմիջականորեն ներկայացնում են ամբողջ փորձերի էությունը, ընտրված են հատուկ նպատակով։ Եթե համեմատենք քիմիան այլ առարկաների հետ կտեսնենք, որ իր տարբերություն այլ առարկաների քիմիան այն առարկան է, որին կարելի դիպչել, զգալ և տեսնել։ Օրինակ Աստղային անձրև անվանումն անգամ աշակերտի մոտ առաջացնում է այնպիսի հույզեր, ինչպիսին են զարմանքը, ուրախությունը և այլն, որոնք մոտիվացնում են ցանկած աշակերտի  առավել շատ հետաքրքրություն ցուցաբերելու և հնարավորինս արդյունավետ դասապրոցեսին ինքնադրսևորելու համար,իսկ  <<Կանաչ կրակ>> փորձը առաջացնում է անսովոր ասոցիաիցներ իրականության և կախարդանքի համադրումով։ Նշված փորձերը, անմիջականորեն կապված են մարդու  հինգ կարևոր զգայարանների հետ՝ տեսողական , լսողական, հոտի, համի, շոշափելիքի, որոնց ձևավաորում են մարդուն, որպես սոցիալական և գիտակից էակ։ Առաջին մակարդակում սովորողը պարզապես գիտի։ Գիտենալը ուսուցման հիմքն է։ Բայց սա բավարար չէ։ Կարևոր է գիտելիքը օպերացիոն դարձնելը։ Այս առումով երկրորդ մակարդակում սովորողը պետք է գիտելիքը գործողության մեջ դնի և իմանա՝ ինչպե՞ս, այսինքն՝ հասկանա։ Երրորդ մակարդակում սովորողը պետք է կարողանա ցույց տալ՝ ինչպե՞ս։ Վերջապես չորրորդ մակարդակում պետք է կարողանա կիրառել։ Եթե ուսուցման գործընթացում սովորողն անցնի չորս փուլերով, ապա կարելի է ասել, որ նա լիարժեք սովորել է նյութը, իսկ այս ամենի հիմքում ընկած է մարդու հուզական ինտելեկտի ձևավորումն  ու զարգացումը։
Այստեղ կարելի է կիրառել հետադարձ կապի մեխանիզմը, որը հիմնված է Վարդ, փուշ, բողբոջ մեթոդի վրա։ Այս մեթոդը ունի մեծ հոգեբանական ազդեցություն անհատի վրա, քանզի մարդկային հիշողության հիմնական միջոցը պայմանավորված է բույրի գործոնով։ Այսպես, երբ աշակերտին տրվում է այս առաջադրանքը, աշակերտի մոտ ստեղծվում է ասոցիացիա վարդի բույրի և կատարված փորձերի հետ։ 
 Այսպիսով աշակերտների մոտ ստեղծվում մի կողմից հուզական, մյուս կողմից ինտելեկտուալ կարողությունների զուգորդում և համադրում։

Այս ամենի թե՛ հիմքը և թե՛ եզրահանգումը կարելի կատարել Բլումի և Անդերսոնի ստորև ներկայացված տաքսոնոմիան։ 

Մի
 Քիմիայի և այլ առարկաների դասավանդման ընթացքում լավագույն միջոցներից  են ՏՀՏ-ն, որոնք անմիջականորեն կապված են հուզական ինտելեկտի  իրացման հետ ՝ նորագույն տեխնոլոգիաներով ողողված դարաշրջանում։«ՏՀՏ-ն ունեն նորարարության զարգացումն արագացնելու, սովորողների գիտելիքները հարստացնելու ու խորացնելու, հմտությունները զարգացնելու, ինչպես նաև նրանց մոտիվացիան բարձրացնելու և ուսման մեջ արդյունավետ ներգրավելու ներուժ: Դրանք բարելավում և կատարելագործում են ուսումնական գործընթացը և օգնում դպրոցներին վերափոխել»:
 Կան բազմաթիվ տեխնոլոգիական լուծումներ, որոնք հնարավորություն են տալիս ուսուցիչներին կախված դասի տեսակից և ընտրված մեթոդից ուսումնական գործընթացը դարձնել ավելի հետաքրքիր և արդյունավետ: Քանզի ՏՀՏ-ն այն լավագույն գործիքներից են, որոնք   հեշտացնում  են թե՛  ուսուցչի աշխատանքը, թե՛ աշակերտների՝ դարձնելով դասն առավել մատչելի, հետաքրքիր, կիրառական և աշակերտակենտրոն։Այս կերպ հնարավոր է ավելի հարուստ, բազմերանգ ու դինամիկ ուսումնական նյութ ստեղծել և օգտագործել, դրա միջոցով նաև կարող ենք ուսումնական բովանդակությունը դարձնել ինտերակտիվ: Արդյունքում, աշակերտը ոչ թե տեղեկատվության պասիվ ստացողն է, այլ հենց ինքն էլ կարող է փոփոխել ու նույնիսկ ստեղծել  ուսումնական բովանդակությունը: Սա երեխայի մոտ զարգացնում է պատասխանատվության զգացում. դասարանում, շրջապատում կա մի բան, որ կախված է իրենից։Հայտնի է, որ մարդկանց մեծամասնությունը մտապահում է լսածի 50%-ը և տեսածի 20-ը: Ձայնային և տեսողական տեղեկատվության միաժամանակյա օգտագործումը բարձրացնում է մտապահելու ունակությունը մինչև 40-50%:[footnoteRef:0] Տեխնոլոգիաները մեզ հնարավորություն են տալիս ուսումնական նյութը ներկայացնել զանազան ձևերով, և հենց դրանով է ուսումնական պրոցեսն ավելի արդյունավետ դառնում: Ուսուցիչներն այս դեպքում խնայում են ոչ միայն ժամանակ, այլև հիմնարար, խորացված գիտելիք են տալիս աշակերտին, որը կպահպանվի հիշողութան մեջ։  [0: ] 

Որպես օրինակ, դիտարկենք հետևյալ սխեման․



Նոր  թեմայի ներկայացում
դասի թեման ներկայացվում է լուսանկարների տեսանյութերի, գծագրերի, շարժանկարների, ձայնի օգնությամբ՝ տեսության համառոտ ներկայացմամբ։ Նմանատիպ դասերի ընթացքում դասարանում ստեղծվում է իրական շփման իրավիճակ, աշակերտները ուսումնական նյութի հանդեպ մեծ հետաքրքրություն են ցուցաբերում, կարողանում են լսել և ընդունել տարակարծություննը և ճիշտ հակադրվել 


Ուսուցչի բացատրություններին ուղեկից.
օգտագործվում են կոնկրետ դասերի համար ստեղծված նյութեր՝ համառոտ տեքստ, հիմնական բանաձևեր, գծագրեր, նկարներ, տեսանյութեր, անիմացիաներ: Նման դեպքերում երեխաները ձգտում են իրենց մտքերն արտահայտել սեփական բառերով և հաճույքով են կատարում առաջադրանքները, իսկ ներկայացված նյութը լինում է կիրառական, տեսանելի ու հասկանալի։


Աշակերտի անհատական աշխատանք
Ուսուցիչը դառնում է ուղեկից, ով ցույց է տալիս ճանապարհը, բայց ճանապարհի ամբողջ «ծախսն» իր վրա չի վերցնում։ Աշակերտը ընթացքում ոչ միայն պետք է ապահովի իր ներակայությունը, այլև լինի ակտիվ մասնակից, ջանք գործադրի, ցույց տա իր մոտեցումներն ու ինքը փորձի ճանապարհն առավել գեղեցկացնել, հետաքրքրացնել։ Իսկ նորագույն տեխնոլոգիաների միջավայրը երեխաների սիրելիներից է, որը կարելի է և պետք է օգտագործել ի շահ նրանց։
Խաղալու փոխարեն ինչու՞ երեխան համակարգչով չպատրաստի հետաքրքիր պրեզենտացիա դասի թեմայի վերաբերյալ, ինչու՞ իր անհատական ուսումնասիրությունը չանկացնի և ինչու՞ չփորձի ինքը գտնել իր հարցերի պատասխանները։


Գիտելիքի ստուգում.
համակարգչային թեստավորման օգտագործումը բարձրացնում է ուսումնական գործընթացի արդյունավետությունը, ակտիվացնում է դպրոցականների ճանաչողական գործունեությունը: Հնարավոր է կազմել այնպիսի ստուգիչ թեստեր, որ յուրաքանչյուր աշակերտ ստանա իր ունակություններին ու կարողություններին համապատասխան առաջադրանքներ, որոնք կլինեն մեկ օրինակով։ Սա ամենահարմար տարբերակներից է ապահովել շերտավոր ուսուցում, անհատական մոտեցում։ Եվ եթե դասարանում սովորում է անգամ 30 երեխա, յուրաքանչյուրը կստանա տարբեր առաջադրանքներ, վերջիններս էլ կստուգվեն ավտոմատ։



Քննարկենք տարբեր մեթոդներ և հնարներ, որոնք լայնորեն կիրառվում  են միջազգային կրթական ծրագրերում և ֆորումներում և որոնց շնորհիվ հուզական ինտելեկտը կիրառվում է ՏՀՏ գործիքների օգնությամբ որպես կարևորագույն խթան և ստիմուլ ուսումնական գործընթացն առավել արդյունավետ կազմակեպելու համար՝ միտված հուզական ինտելեկտի զարգացմանը։ Այս մեթոդները կարող են կիրառվել ցանկացած առարկայի դասավանդման   ընթացքում։
· EDP(Education and design project) Կրթության և նախագծման մեթոդ
Ուսուցման նորարարական այս մեթոդը ենթադրում է ուսուցման հնարների ռազմավարություն, որը խրախուսում է կրեատիվ՝ ստեղծագործական մտքի զարգացմանը, նպաստում գիտելիքի կիրառմանը գործնական աշխատանքում, ինքնուրույն աշխատանքին և ստեղծագործական ազատությանը, հույզերի և զգացմուքնների ազատ արտահայտմանն ու ճանաչմանը այլն։ 

Հարցադրում


պլանավորում


ստեղծում


Որոնում


պատկերում


թեստ


Բարելավում

 Մեթոդը գործում է հետևյալ մեխանիզմով։
1.Հարցադրում
Այս փուլում ուսուցիչը անում է հարցադրումներ այնպես, որ առաջացնի առավել հետաքրքրություն և  մրցավազք աշակերտների մտքում։ Հարցադրումները կարելի է ներկայացնել  թեմային համահունչ շնորհանդեսով՝ ընտրելով համապատասխան գույներ ու էմոջիներ։Այս փուլում ամենակարևոր գործոններից մեկը աշակերտների հուզական ինտելեկտի զարգացումն է։
2.Որոնում
Հարցադրմանը հետևում է որոնման փուլը, որի ընթացքում աշակերտները օգտագործում են առկա գաջետները հնչեցված հարցերի պատասխանները գտնելու համար։ Այս փուլում ուսուցիչը պետք է առավելապես կարևորի գտնված նյութի աղբյուրը, որը պետք է լինի բացառապես վստահելի։
3.Պատկերում
Երբ կան տրված հարցի կամ հարցերի պատասխանները աշակերտները սկսում են էլեկտրոնային գրատախտակին  ,,Մտքերի փոթորիկ․․ մեթոդի օգնությամբ հաղորդել ստացած տեղեկատվությունը։ Ստեղծելով միմյանց ՉԴԱՏԵԼՈՒ մթնոլորտ, որտեղ լսելի է յուրաքանչյուր աշակերտի ձայնը, միմյանց լսելու  և համագործակցելու հմտությամբ ստանում են մեկ ամբողջական պատկեր՝ մտքի քարտեզ։
4.Պլանավորում
Ժամանակն է կյանքի կոչել  <<Փոքրիկ նախագիծը>>,որը իրականացնելու համար պետք է ևս մեկ անգամ վերանայել հարցերը, իրականացված  որոնումը և<<Մտքերի փոթորիկ>>-ը։ Այս ամենից հետո կարելի է անցնել պլանավորման կամ նախագծման փուլին, որը պետք ներկայացվի ՏՀՏ որևէ գործիքի օգնությամբ՝ համակարգիչ, խելացի գրատախտակ և այլն։
5.Ստեղծում
Նախագիծը, որը պատրաստված է վիդեո-աուդիո հոլովակների, սխեմաների, գծապատկերների, շնորհանդեսների միջոցով, այս փուլում պետք է դառնա ողջ դասապրոցեսի ընդհանուր նախատիպը կամ պրոտոտիպը։Այս փուլում է, որ աշակերտները պետք է առավելագույնս դրսևորեն ստեղծագործական կարողություններ, որոնք պետք է կիրառվեն գործնականում։ Գլուխ-ձեռքեր մեխանիզմի օգնությամբ տարբեր գաջեթներով կստեղծվի տրված թեմայի ամբողջական պատկերը։  Որը պետք է պարունակի՝ 


Տեքստ


վիդեո
աուդիո


պատկերներ, էմոջիներ, շարժանկարներ



5. Թեստ
Այս փուլում աշակերտները ինքուրույն պետք է կազմեն թեստեր  միմյանց համարէ օգտվելով թեստային առաջադրանքներ կազմող տարբեր գործիքներից՝ iSpring QuizMaker, Sway office։ Արդյունքում ստեղծվում են  Ինտերակտիվ թեստեր։Այս  ծրագրի բաղադրիչը թույլ է տալիս ստեղծել տարբեր տեսակի թեստային տարրեր: Ավելին, հարցերի մեջ կարող եք տեղադրել նկարներ, վիդեո ֆայլեր և բանաձևեր


Ինչ, ինչպես, ինչու 



SWOT 
ուժեղ, թույլ կողմերը, հնարավորություններ, սպառնալիքներ



feedback
հետադարձ կապի ապահովում

6.Բարելավում
Վերջին փուլի ընթացքում աշակերտները ևս մեկ անգամ քննարկում են ամբողջ տեղեկատվական բազան, վերաձևավորում և վերանախագծում են տրված առաջադրանքն ու կազմած նախագիծը և ստանում 


 կրթական օբյեկտների վերլուծության համար համակարգչային մոդելավորման օգտագործում;


Հաղորդակցություն

կրթական օբյեկտների վերլուծության համար համակարգչային մոդելավորման օգտագործում


Ինտերակտիվություն

տեսանյութի, աուդիո մուլտիմեդիայի տեսքով ուսումնական նյութերի տրամադրում
տարբեր տեսակի կրթական գործունեության ավտոմատացում:

Ներըմբռնում՝ ինտուիցիա

 [image: ]

· Fun and Engagement-Զվարճանք և ներգրավվածություն
Ժամանակակից կրթությունը ավելի քան երբեւէ, այսօր հիմնված է հոգեբանության վրա:
Սովորողների հետաքրքրությունը մեծացնելու և նրանց մոտիվացնելու համար շատ հաճախ պետք է կիրառվի այս մեթոդը:  Երեխաների համար  ցանկացած իրականության զվարճանք է, որպեսզի սովորի, թե ինչպես վարվել դրանում (ցանկացած երեխայի խաղը կարող է օրինակ ծառայել),  քանզի երեխայի դաստիարակությունը և շրջապատող աշխարհի մասին նրա գիտելիքները հիմնված են խաղի վրա՝ հույզերի և զգացմունքների արտահայտությամբ: Ի՞նչ տեղ է զբաղեցնում խաղերի օգտագործումը կրթական գործընթացի բարելավման գործում՝ հիմնված հուզական ինտելեկտի վրա։
Ուսուցման տարբեր համակարգերում խաղը հատուկ տեղ է զբաղեցնում: Եվ դա որոշվում է նրանով, որ խաղը շատ համահունչ է երեխայի բնույթին:
Ինչպես գիտեք, ուսուցման մոտիվացիան մեծ դեր է խաղում կրթական գործընթացի կազմակերպման գործում: 
Դ.Բ. Էլկոնինը տալիս է խաղի հետևյալ սահմանումը․
 «Մարդկային խաղը այնպիսի գործունեություն է, որի ընթացքում մարդկանց միջև սոցիալական հարաբերությունները վերստեղծվում են անմիջականորեն օգտագործական գործունեության պայմաններից դուրս»:
  Քննարկենք այն խաղերը , որոնք  հիմնված  են հուզական ինտելեկտի զարգացման վրա և իրականացվում են ՏՀՏ-ների միջոցով,   նպաստում են աշակերտների մտածողության ակտիվացմանը, հետաքրքրություն են առաջացնում գործունեության այս կամ այն ​​տեսակի նկատմամբ, այս կամ այն ​​վարժությունների կատարման նկատմամբ։


Ology

Brainiversity

Spore

Zoopz

Brain Age

  
     Լեհ հետազոտող Ստեֆան Շումանը նշում է, որ խաղը երեխայի գործունեության բնորոշ և յուրահատուկ ձև է, որի շնորհիվ նա սովորում և փորձ է ձեռք բերում: Շումանը մատնանշեց այն փաստը, որ խաղը խթանում է երեխայի ամենաբարձր հուզական փորձառությունները և ակտիվացնում այն ​​ամենախորը ձևով: Ըստ Շումանի, խաղը կարող է ընկալվել որպես զարգացման գործընթաց, որն ուղղված է յուրահատուկ ձևով դեպի դիտարկման, երևակայության, հասկացությունների և հմտությունների ձևավորում: Դիցուք քիմիա առարկայի դասավանդման ընթացքում խաղերի մեթոդը կարելի է կիրառել քիմիական կապերի, մոլեկուլների մոդելների ցուցադրման, էլեկտրոնային դիսոցման մեխանիզմի ներկայացման և առհասարակ քիմիայի գրեթե բոլոր դասերի ընթացքում։
  Նոր նյութը բացատրելիս կարևոր է «սատանայի վկա» հնարի հաճախակի կիրառումը։ Այս դեպքում ուսուցիչը միտումնավոր սխալ միտք է ասում, որպեսզի ստուգի, թե որքան ուշադիր է դասարանն իրեն լսում։ Իհարկե, սխալը պետք է լինի աշակերտների արդեն իմացած նյութի շրջանակում։ Հաճախ ուսուցիչներին թվում է, թե այդ դեպքում աշակերտները կարող են մտածել, որ իրենց ուսուցիչը չի տիրապետում նյութին և սխալ բաներ է ասում։ Բայց մի քանի անգամ կիրառելուց հետո աշակերտները կհասկանան, որ դա մանկավարժական հնար է։ «Սատանայի վկա» հնարի կիրառումը աշակերտների ուշադրությունը կենտրոնացնելու լավ մեթոդ է, որի կիրառությունը առաջացնում է տարբեր հույզեր և զգացմունքներ, որոնք խթանում են աշակերտի ուսումնական մոտիվացիայի բարձրացմանը։
 Դասապրոցեսը առավել հաջողված ու կրեատիվ դարձնելու համար բավականին կարևոր է տարբեր ոլորտներում կիրառվող մեթոդները բերել կրթական  դաշտ և զուգակցել դրանց, քանզի  ժամանակակից աշակերտները առավել արագ և խորը ընկղմվում են  վիրտուալ իրականության ցանկացած միջավայր ինչպես օրինակ ՝

· Մեդիամարտ
· Outcomes
։  
 

Մեդիամարտը համակարգչային խաղ է, որ խաղալով սովորելու, էլեկտրոնային ուսուցման, համագործակցային կրթության մեթոդներ է պարունակում:Խաղը, պարունակում է ավելի մեծ թվով գործողություններ ու առաջադրանքներ՝ ամենատարբեր մեթոդներով՝ խմբային աշխատանք, հետազոտություն և արտադրություն, բացօթյա կրթություն, սիմուլյացիա, բանավեճեր, և այլն

  Outcomes-մասնակիցները սկսում են ավելի քննադատորեն վերաբերվել այն ամենին, ինչ տեսնում ու լսում են
ավելի ուշադիր են լինում կասկածելի տեղեկությունների նկատմամբ, ստուգում են տեղեկությունների աղբյուրներն ու վերլուծում են շարժառիթները ավելի են կարևորում ազատ խոսքի ու ինքնուրույնության դերը։


Հուզական ինտելեկտի դերն առավել կարևորվում է աշակերտների գնահատման գործընթացում։  Գնահատումը ուսուցման գործընթացի վերաբերյալ և նրա կատարելագործման համար փաստեր, հավաստի, բազմակողմանի տվյալներ հավաքագրելու շարունակական գործընթաց է` ուղղված ուսուցման գործընթացի զարգացմանն ու կատարելագործմանը: Այն պետք է արտացոլի առկա լավագույն փորձը, ներկայացնի տարբեր կողմերից, խթանի սովորողների և ուսուցիչների համատեղ գործունեության արդյունավետ զարգացումը: Սովորողներն ընդգրկված են գնահատման գործընթացում` ուսուցման գործընթացի վերաբերյալ վերլուծություններ անելու, հասկացությունների և տարբեր երևույթների վերաբերյալ իրենց ուրույն ընկալումները դրսևորելու, ակտիվ ներգրավվածության, քննադատական մտածողության և ինքնագնահատման կարողությունները զարգացնելու նպատակով: «Արդյունավետ հետադարձ կապն ավելի կարևոր է, քան ուսուցումը։Ստորև  ներկայացված է  հետադարձ կապի ապահովվման և գնահատման <<ամենահամեղ>> մեթոդներից մեկը.
 «Սենդվիչ»
  Խոսքը սկսվում է դրական արտահայտություններով, երբ նշվում են աշխատանքի դրական կողմերը, սովորողը դառնում է ավելի բաց և ընդունող իրեն ուղղված հետադարձ կապին: Խոսքի մեջտեղում անհրաժեշտ է անդրադառնալ սովորողի կատարած այն քայլերին, որոնց շուրջ նա պետք է աշխատի և բարելավի արդյունքները։ Վերջում ավարտել խոսքը մոտիվացնող մտքերով, օրինակ՝ ես վստահ եմ, որ դու կկարողանաս մեր վերլուծությունից հետո ինքնուրույն ուղղել աշխատանքդ: Այս դեպքում սովորողը կունենա դրական տրամադրվածություն և հուզական ինտելեկտի արդյունավետ կիրառություն։










   Եզրակացություն
[bookmark: _heading=h.gjdgxs]   Հուզական ինտելեկտի ուսումնասիրությունների ջատագով Դանիել Գոլմանն ասել է<< Ուսուցիչները պետք է հարմար լինեն զգացմունքների մասին խոսելիս: Սա Զգացմունքային իրավասության ուսուցման մի մասն է. մի շարք հմտություններ, որոնք մենք բոլորս կարող ենք զարգացնել, ներառյալ կարդալու, հասկանալու և մեր սեփական և ուրիշների հույզերին համապատասխան արձագանքելու կարողությունը>>:Իրապես  զգացմունքային «գրագիտությունը» ենթադրում է դպրոցների ընդլայնված պատասխանատվությունը երեխաների սոցիալականացմանը նպաստելու հարցում: Այս դժվարին խնդիրը պահանջում է երկու հիմնական փոփոխություն. ուսուցիչները դուրս են գալիս իրենց ավանդական առաքելություններից, և համայնքի մարդիկ ավելի շատ ներգրավվում են դպրոցներում՝ որպես երեխաների ուսուցման ակտիվ մասնակիցներ և որպես անհատ դաստիարակնելու, քանզի զգացմունքային ուղեղն ավելի արագ է արձագանքում իրադարձությանը, քան մտածող ուղեղը։Հուզական ինտելեկտի վերաբերյալ կատարված տեսական վերլուծությունը ցույց տվեց, որ այն իր յուրահատուկ ազդեցությունն է թողնում յուրաքանչյուր անձի կյանքի տարբեր ոլորտների վրա: Հուզական ինտելեկտն աշակերտների ուսումնական առաջադիմության վրա ազդող հիմնական գործոն է հանդիսանում։ Հաշվի առնելով դպրոցների դերն ու նշանակությունը  աշակերտների սոցիալական և հուզազգացական հմտությունների զարգացման գործընթացում, ինչպես նաև այդ հմտությունների յուրացման կարևորությունը՝ սեփական անձի և միջավայրի հետ արդյունավետ հարմարվելու և ուսումնական առաջադիմությունը բարձրացնելու ուղղությամբ, անհրաժեշտ է դպրոցներում առավել մեծ ուշադրություն դարձնել հուզազգացական գրագիտությանը և հուզական ինտելեկտի ուսուցմանը: Գոյություն ունեն  հուզական ինտելեկտի ուսուցման  բազմաթիվ մեթոդներ և գործիքներ, որոնց նպատակային կիրառման շնորհիվ դասապրոցեսը դառնում է կայացած և արդյունավետ։ Յուրաքանչյուր մեթոդ, հնար և գործիք միտված է ուսումնական մոտիվացիայի բարձրացմանը,  անձնական և սոցիալական հմտությունների զարգացմանը, սովորողների  ավելի բարդ նյութերի հասկանալը ՝ նյութի ավելի պարզ, արդյունավետ և դինամիկ ներկայացման արդյունքում։ Աշակերտները  դառնում են ավելի ստեղծագործ և ինքնավստահ:                                                                                                                          Այսպիսով, հուզական ինտելկտի  անմիջական ներգործությունն  ուսումնական գործընթացին անխուսափելի է, և դրական նշանակությունը ակնհայտ է։ Շատ կարևոր է կազմակերպել ուսուցման գործընթացը, որպեսզի երեխան դասի ընթացքում ակտիվորեն աշխատի հետաքրքրությամբ և ոգևորությամբ `տեսնելու իր աշխատանքի պտուղները և գնահատելու դրանք: Ի վերջո, դասարանում հուզական ինտելեկտի ներգործությունը  յուրաքանրչյուր աշակերտի վրա  հնարավորություն է տալիս ուսուցման գործընթացը դարձնել բջջային, խիստ տարբերակված և անհատական և դառնում խթան ու մոտիվացիա յուրաքանչյուր աշակերտի համար:
   Աշակերտին սովորեցրու աշխատել, նրան ստիպիր ոչ միայն սիրել աշխատանքը, այլև այնքան նրան հարազատանալ, որպեսզի այն դառնա նրա երկրորդ բնավորությունը, սովորեցրու նրան այն բանին, որ նրա համար աներևակայելի լինի այլ կերպ, քան սեփական ուժերով որևէ բան յուրացնելը, որ նա ինքնուրույնաբար մտածի, որոնի, իրեն դրսևորի, զարգացնի իր ննջող ուժերը, իրենից մշակի անսասան մարդու։ 
ՈՒՍՏԻ ՕԳՏԱԳՈՐԾԵՔ ԱՅՍ ՀԶՈՐ ԶԵՆՔԸ ԱՇԽԱՐՀԸ ԱՎԵԼԻ ԼԱՎԸ ԴԱՐՁՆԵԼՈՒ ՀԱՄԱՐ։

